
MOZZJONI GHAL RIZOLUZZJONI TAL-PARLAMENT EWROPEW

dwar il-protezzjoni tad-drittijiet tat-tfal fil-procedimenti ta' dritt ¢ivili, amministrattiv u
tal-familja
(2021/2060(INI))

1l-Parlament Ewropew,

— wara li kkunsidra t-Trattat dwar 1-Unjoni Ewropea, b'mod partikolari I-Artikolu 3(3)
tieghu,

— wara li kkunsidra 1-Karta tad-Drittijiet Fundamentali tal-Unjoni Ewropea, b'mod
partikolari 1-Artikolu 24 taghha,

— wara li kkunsidra 1-Artikolu 81 tat-Trattat dwar il-Funzjonament tal-Unjoni Ewropea,
— wara li kkunsidra I-Konvenzjoni tan-NU dwar 1d-Drittijiet tat-Tfal,

— wara li kkunsidra 1-Kumment Generali Nru 24 (2019) tal-Kumitat dwar id-Drittijiet tat-
Tfal dwar id-drittijiet tat-tfal fis-sistema tal-gustizzja tal-minorenni,

— wara li kkunsidra 1-komunikazzjoni tal-Kummissjoni tal-24 ta' Marzu 2021 dwar
strategija tal-UE dwar id-drittijiet tat-tfal (COM(2021)0142),

— wara li kkunsidra r-Regolament tal-Kunsill (KE) Nru 2201/2003 tas-
27 ta' Novembru 2003 dwar il-gurizdizzjoni u r-rikonoxximent u l-infurzar ta' sentenzi
fi kwistjonijiet matrimonjali u kwistjonijiet ta' responsabilita tal-genituri' (ir-
Regolament Brussell 11a),

— wara li kkunsidra r-Regolament tal-Kunsill (KE) Nru 4/2009 tat-18 ta' Dicembru 2008
dwar il-gurizdizzjoni, il-ligi applikabbli, ir-rikonoxximent u l-ezekuzzjoni tad-
decizjonijiet u I-kooperazzjoni f'materji relatati ma' obbligi ta' manteniment? (ir-
Regolament dwar il-Manteniment),

— wara li kkunsidra d-Direttiva 2008/52/KE tal-Parlament Ewropew u tal-Kunsill tal-
21 ta' Mejju 2008 dwar certi aspetti ta' medjazzjoni f'materji ¢ivili u kummer¢jali’,

— wara li kkunsidra r-Regolament (UE) 2021/693 tal-Parlament Ewropew u tal-Kunsill
tat-28 ta' April 2021 li jistabbilixxi I-Programm dwar il-Gustizzja?

— wara li kkunsidra r-Regolament (UE) 2021/692 tal-Parlament Ewropew u tal-Kunsill
tat-28 ta' April 2021 li jistabbilixxi I-Programm dwar i¢-Cittadini, I-Ugwaljanza, id-
Drittijiet u 1-Valuri’,

1'GU L 338, 23.12.2003, p. 1.
2GU L7, 10.1.2009, p. 1.
3GUL 136, 24.5.2008, p. 3.
4GUL 156, 5.5.2021, p. 21.
SGUL 156,5.5.2021, p. 1.

— wara li kkunsidra t-Tabella ta' Valutazzjoni tal-Gustizzja tal-UE,

— wara li kkunsidra l-linji gwida tal-Kumitat tal-Ministri tal-Kunsill tal-Ewropa tas-
17 ta' Novembru 2010 dwar il-gustizzja adattata ghat-tfal,

— wara li kkunsidra r-Rizoluzzjoni 2079 tal-Kunsill tal-Ewropa tat-2 ta' Ottubru 2015
dwar l-ugwaljanza u I-kustodja kongunta: ir-rwol tal-missirijiet,

— wara li kkunsidra s-sentenza tal-Qorti tal-Gustizzja fil-Kawza C-490/209,

— wara li kkunsidra 1-Konvenzjoni ta' The Hague tal-25 ta' Ottubru 1980 dwar 1-Aspetti
Civili tal-Htif Internazzjonali ta' Minuri,

— wara li kkunsidra I-Konvenzjoni ta' The Hague tad-29 ta' Mejju 1993 dwar il-
Protezzjoni tal-Ulied u I-Kooperazzjoni f' Adozzjonijiet bejn Pajjiz u iehor,

— wara li kkunsidra r-rizoluzzjoni tieghu tat-2 ta' Frar 2017 dwar rakkomandazzjonijiet
lill-Kummissjoni dwar l-aspetti transfruntiera tal-adozzjonijiet’,

— wara li kkunsidra r-rizoluzzjoni tieghu tal-11 ta' Marzu 2021 dwar id-drittijiet tat-tfal
fid-dawl tal-istrategija tal-UE dwar id-drittijiet tat-tfal®,

— Wara li kkunsidra r-rizoluzzjoni tieghu tas-6 ta' Ottubru 2021 dwar l-impatt tal-vjolenza
domestika u tad-drittijiet ta' kustodja fuq in-nisa u t-tfal®,

— wara li kkunsidra 1-Artikolu 54 tar-Regoli ta' Procedura tieghu,

— wara li kkunsidra l-opinjoni tal-Kumitat ghall-Petizzjonijiet,

— wara li kkunsidra r-rapport tal-Kumitat ghall-Affarijiet Legali (A9-0033/2022),
Gustizzja adattata ghat-tfal fil-procedimenti ta' dritt ¢ivili, amministrattiv u tal-familja

A. billi ghadd dejjem jikber ta' tfal u adolexxenti ged jigu f'kuntatt mas-sistema gudizzjarja
fi pro¢edimenti tad-dritt ¢ivili, amministrattiv u tal-familja, prin¢ipalment minhabba z-
zieda fid-divorzju, is-separazzjoni u l-adozzjoni; billi fi procedimenti bhal dawn it-tfal
kollha ghandhom ikunu garantiti ac¢ess mhux diskriminatorju ghall-gustizzja inkluz,
b'mod partikolari, ac¢ess ghall-qrati u ghal metodi alternattivi ta' soluzzjoni tat-tilwim,;

B.  billi I-UE hija impenjata li tizgura li d-drittijiet ta' kull tifel u tifla jigu rispettati, protetti
u ezercitati bil-hsieb li tinbena soc¢jeta aktar b'sahhitha, aktar reziljenti, aktar ekwa u
aktar gusta ghal kulhadd;

C.  billi t-tfal ghandhom 1d-dritt 1i jippartecipaw, li jinstemghu u li jesprimu I-fehmiet
taghhom b'mod konformi mal-eta, il-maturita u l-hiliet lingwisti¢i taghhom, fi

6 Sentenza tal-Qorti tal-Gustizzja (Awla Manja) tal-14 ta' Di¢embru 2021, V.M.A. v Stolichna obshtina, rayon
"Pancharevo”, C-490/20, ECLI:EU:C:2021:1008.

7GU C 252, 18.7.2018, p. 14.

8 GU C 474, 24.11.2021, p. 146.

? Testi adottati, P9 _TA(2021)0406.

kwalunkwe procediment li jikkoncerna l-benesseri taghhom u l-arrangamenti futuri
ghall-hajja taghhom; billi I-fehmiet tat-tfal ghandhom jinghataw l-importanza dovuta,
irrispettivament minn jekk il-pro¢edimenti jsirux minn qorti jew minn kwalunkwe
awtorita rilevanti ohra;

billi I-partec¢ipazzjoni fi procedimenti gudizzjarji u amministrattivi ghandha ssehh
fambjent komdu u adattat ghat-tfal sabiex ma jigux ikkawzati trawma jew stress
addizzjonali ghat-tfal u biex jigi minimizzat l-impatt psikologiku u emozzjonali ta' tali
¢irkostanzi, b'mod partikolari ghat-tfal 1-aktar vulnerabbli bhat-tfal b'dizabilita jew
dawk 1i gejjin minn kuntest ta' migrazzjoni;

billi I-partec¢ipazzjoni tat-tfal f'tali procedimenti ghandha tigi appoggjata permezz ta'
appro¢¢ multidixxiplinari mill-awtoritajiet rilevanti;

billi I-Istati Membri huma obbligati jistabbilixxu salvagwardji, garanziji u regoli
procedurali 11 jirregolaw is-seduti ta' smigh tat-tfal; billi madankollu dawn 1d-
dispozizzjonijiet ivarjaw hafna bejn 1-Istati Membri;

billi fid-dar u fambjent tal-familja, fejn ikun jezisti kunflitt bejn il-genituri, it-tfal
jistghu jsibu lilhom infushom vittmi ta' "vjolenza mixhuda" billi jesperjenzaw varjeta ta'
forom ta' trattament hazin permezz ta' atti ta' vjolenza fizika, verbali, psikologika,
sesswali u ekonomika kontra figuri ta' referenza jew figuri ohra ta' sinifikanza fl-unita
domestika; billi vjolenza ta' dan it-tip ghandha konsegwenzi serji hafna ghall-izvilupp
psikologiku u emozzjonali tat-tfal; billi huwa ghalhekk essenzjali li tinghata attenzjoni
xierqa lil tali vjolenza meta s-smigh tat-tfal isir fi procedimenti tad-dritt tal-familja
sabiex jigi zgurat li l-ahjar interessi tat-tfal ikunu l-kunsiderazzjoni primarja;

billi t-tfal ghandhom 1d-dritt 1i jigu infurmati kif xieraq b'mod proporzjonat mal-eta, il-
maturita u l-hiliet lingwisti¢i taghhom u b'mod i jkunu jistghu jithmu f'kull pass tal-
proc¢edimenti tal-qorti u amministrattivi li jikkon¢ernawhom;

billi fi pro¢edimenti ¢ivili, amministrattivi u tad-dritt tal-familja, b'mod partikolari
fkazijiet transfruntiera, it-tfal ghandhom possibbiltajiet limitati biex ikunu rapprezentati
minn professjonist jew konsulent legali,

billi f'certi kazijiet l1-esperjenza wriet!? il-beneficcji li jkun hemm persuna ddedikata u
indipendenti ta' fiduc¢ja biex tappoggja u takkumpanja lit-tfal matul il-pro¢edimenti
legali, inkluz f'kazijiet ta' medjazzjoni;

billi I-qrati, il-korpi amministrattivi u l-istituzzjonijiet tal-assistenza socjali ghandhom
iqisu l-ewwel u qabel kollox l-ahjar interessi tat-tfal meta jiehdu kwalunkwe decizjoni li
tikkoncerna t-tfal; billi dawn id-decizjonijiet ghandhom jittiehdu fuq bazi individwali,
b'kont mehud tal-eta, il-htigijiet u ¢-Cirkostanzi specifici tat-tfal u ta' familthom;

billi I-ahjar interessi tat-tfal u 1-access ghall-gustizzja ghat-tfal kollha ma jistghux jigu
zgurati jekk il-partecipazzjoni taghhom fi pro¢edimenti tad-dritt ¢ivili, amministrattiv u
tal-familja u l-uzu ta' servizzi ta' appogg li jakkumpanjawhom jiddependu mir-rizorsi
finanzjarji tal-genituri taghhom, anke minhabba li l-ispejjez ta' tali procedimenti u

10 Bhal Kindbehartiger fin-Netherlands jew "Youth At Risk" fi Flanders.

servizzi jistghu jkunu gholjin hafna;

billi I-UE u 1-Istati Membri taghha huma obbligati jippromwovu d-drittijiet tat-tfal,
inkluz permezz ta' gustizzja adattata ghat-tfal, fl-implimentazzjoni tal-azzjonijiet kollha
fl-ambitu tal-Programm dwar il-Gustizzja;

Qafas tal-UE ghall-protezzjoni tad-drittijiet tat-tfal f'tilwim transfruntier civili

N.

0.

billi z-zieda fil-mobilita tfisser li I-ghadd ta' tfal imwielda f'familji b'element
transfruntier x'aktarx li jizdied ukoll;

billi ghalkemm id-dritt ¢ivili u tal-familja sostantiv jibqghu kompetenza tal-Istati
Membri, ir-regoli armonizzati dwar id-dritt transfruntier ¢ivili u tal-familja jista' jigi
stabbilit fil-livell tal-UE;

billi, bhala partijiet ghall-Konvenzjonidwar id-Drittijiet tat-Tfal, 1-Istati Membri
jehtigilhom jaghmlu l-ahjar interessi tat-tfal kunsiderazzjoni primarja fl-azzjoni
pubblika kollha, inkluz meta jittrattaw tilwim transfruntier tal-familja; billi f'tilwim tal-
familja b'implikazzjonijiet transfruntiera, l-awtoritajiet kompetenti f'xi Stati Membri
spiss jinterpretaw il-protezzjoni tal-ahjar interessi tat-tfal bhala li jkollhom jibqghu fit-
territorju tal-istat, anke f'kazijiet fejn I-abbuz u l-vjolenza domestika jkunu gew
irrapportati kontra 1-genitur li jirrisjedi f'dak l-istat;

billi I-prin¢ipju ta' rikonoxximent reciproku, li huwa bbazat fuq il-fiducja reciproka,
jobbliga lill-Istati Membri jaghtu effett lil sentenza jew decizjoni li torigina fi Stat
Membru ichor;

billi I-pro¢edimenti transfruntiera huma aktar kumplessi minn perspettiva legali u
ghalhekk normalment jiehdu aktar hin u jiswew aktar flus;

billi n-nuqqas ta' proceduri effettivi ghall-infurzar ta' sentenzi dwar ir-responsabilita tal-
genituri, id-drittijiet ta' access, il-htif tat-tfal mill-genituri jew l-obbligi ta' manteniment
f'kazijiet transfruntiera huwa ta' detriment ghall-ahjar interessi tat-tfal;

billi t-tfal involuti f'tilwim transfruntier dwar id-dritt ¢ivili u tal-familja ghandhom
igawdu l-istess drittijiet, 1-istess livell ta' protezzjoni, garanziji proc¢edurali u standards
minimi fl-Istati Membri kollha, irrispettivament mic-¢ittadinanza tal-genituri taghhom;

billi kull tifel u tifla ghandhom i1d-dritt li jkunu jafu I-genituri taghhom u li dawn jiehdu
hsiebhom; billi fkaz ta' separazzjoni, kull tifel u tifla ghandhom id-dritt i jkollhom
relazzjonijiet personali u kuntatt dirett maz-zewg genituri fuq bazi regolari jew, jekk il-
genituri taghhom ma jkunux disponibbli, mal-membri tal-familja tal-genituri taghhom, u
jekk dan langas ma jkun possibbli, ma' persuna tal-ghazla taghhom; billi r-relazzjonijiet
personali u l-kuntatti diretti tat-tfal mal-genituri taghhom jistghu jigu ristretti mill-
awtorita kompetenti biss biex jipprotegu l-ahjar interessi tat-tfal;

billi I-Konvenzjoni The Hague tal-1980 tintroduci sistema ta' kooperazzjoni
internazzjonali bejn il-pajjizi biex issolvi minnufih kazijiet ta' htif internazzjonali ta'
minorenni; billi sal-lum il-konvenzjoni giet ratifikata minn 101 pajjiz, inkluzi 1-Istati
Membri kollha tal-UE;

billi minkejja l-isforzi li saru s'issa, I-UE m'ghandhiex bizzejjed data dwar il-
proc¢edimenti gudizzjarji li jinvolvu t-tfal, u lanqas il-qrati specjalizzati li jittrattaw
maghhom ma ghandhom,;

billi n-nuqqas ta' regoli komuni tal-UE dwar ir-rikonoxximent ta' sentenzi dwar il-
genituri, b'mod partikolari f'kazijiet li jinvolvu genituri tal-istess generu, jista' jirrizulta
f'telf tad-drittijiet tal-genituri, jista' jikser id-dritt tat-tfal li jitrabbew miz-zewg genituri
u li u jzommu relazzjoni maghhom, u kwalunkwe dritt li jirrizulta minn paternita (bhal
manteniment jew successjoni), u jista' wkoll jinkoraggixxi ghazla opportunistika tal-
gurisdizzjoni fil-kaz ta' tilwim transfruntier fil-familja; billi I-proposta legizlattiva futura
f'dan il-qasam ghandha tghin biex jitnaqqas I-ghadd ta' pro¢edimenti amministrattivi u
gudizzjarji;

billi I-Qorti tal-Gustizzja re¢entement stabbiliet is-sentenza li gejja fil-Kawza C-490/20:
fil-kaz ta' wild li huwa ¢ittadin tal-Unjoni u li ¢-certifikat tat-twelid tieghu nhareg mill-
awtoritajiet kompetenti ta' Stat Membru ospitanti u li jindika lill-genituri ta' dan il-wild
bhala zewg persuni tal-istess sess, 1-Istat Membru li tieghu dan il-wild ghandu n-
nazzjonalita huwa obbligat, (i) li johrog lil dak il-wild karta tal-identita jew passaport
minghajr ma jkun mehtieg li jinhareg minn qabel certifikat tat-twelid mill-awtoritajiet
nazzjonali tieghu u (ii) li jirrikonoxxi, bhal kull Stat Membru iehor, id-dokument mill-
Istat Membru ospitanti li jippermetti lil dak il-wild jezercita, ma' kull wahda minn dawn
1z-zewg persuni, id-dritt tal-wild li jiccaqlaq u jirrisjedi liberament fit-territorju tal-Istati
Membri;

Medjazzjoni fkazijiet li jikkoncernaw it-tfal

Z.

AA.

AB.

AC.

AD.

AE.

AF.

billi fhafna kazijiet, il-medjazzjoni tal-familja wriet li hija aktar rapida, orhos u aktar
adattata ghat-tfal biex jissolva t-tilwim mill-pro¢edimenti tal-qorti u ghalhekk tista'
tghin biex jigu evitati I-htif futur tat-tfal mill-genituri;

billi l-uzu ta' rizoluzzjonijiet alternattivi tat-tilwim ghandu jitheggeg, sakemm dan ma
jmurx kontra l-ahjar interessi tat-tfal, b'mod partikolari fil-kaz ta' vjolenza domestika u
abbuz sesswali;

billi I-ghadd ta' procedimenti ta' medjazzjoni domestika u transfruntiera tal-familja
ghadu baxx;

billi fil-bi¢ca 1-kbira tal-Istati Membri ma hemm I-ebda ghajnuna legali disponibbli
ghall-medjazzjoni ghall-genituri li ghandhom mezzi finanzjarji limitati izda li fl-istess
hin jistghu jkunu eligibbli biex jirc¢ievu ghajnuna legali ghal procedimenti legali;

billi I-genituri jistghu jsibuha difficli i jiksbu informazzjoni xierqa u verifikata dwar il-
possibilita 1i jidhlu f'medjazzjoni fl-istadju ta' qabel il-qorti;

billi I-medjazzjoni kummercjali hija sostanzjalment differenti mill-medjazzjoni tal-
familja;

billi I-medjazzjoni transfruntiera tal-familja ghandha l-potenz;jal li tiffacilita ftehimiet
bejn il-genituri i jirrispettaw 1-ahjar interessi tat-tfal, u dan inaqqa il--piz emozzjonali u
finanzjarju u I-kumplessita legali inerenti ghall-pro¢edimenti gudizzjarji;

AG. billi I-medjazzjoni transfruntiera tal-familja hija aktar kumplessa mill-medjazzjoni

f'tilwim domestiku tal-familja minn perspettiva legali u logistika u tehtieg gharfien u
hiliet lingwisti¢i addizzjonali mill-medjatur;

AH. billi kemm I-imhallfin kif ukoll 1-avukati ghandhom jigu mharrga biex ikollhom aktar

gharfien dwar il-medjazzjoni transfruntiera tal-familja;

Gustizzja adattata ghat-tfal fil-procedimenti ta' dritt ¢ivili, amministrattiv u tal-familja

1.

Jistieden lill-Istati Membri jizguraw li fil-procedimenti kollha li jikkon¢ernaw il-
benesseri tat-tfal u l-arrangamenti ghall-hajja futura taghhom, id-drittijiet tat-tfal jigu
rispettati, garantiti u implimentati bis-shih, u li I-ahjar interessi tat-tfal jinghataw 1-oghla
prijorita u jigu inkorporati kif xieraq u applikati b'mod konsistenti f'’kull azzjoni mehuda
mill-istituzzjonijiet pubbli¢i, spec¢jalment fi procedimenti gudizzjarji, i ghandha impatt
dirett jew indirett fuq it-tfal, fkonformita mal-Artikolu 24 tal-Karta tad-Drittijiet
Fundamentali;

Ifakkar li 1-access ghall-gustizzja u d-dritt li wiehed jinstema' huma drittijiet
fundamentali u li kull tifel u tifla, irrispettivament mill-kuntest so¢jali, ekonomiku jew
etniku taghhom, jenhtigilhom ikunu jistghu jgawdu bis-shih dawk id-drittijiet f'’kapacita
personali, indipendentement mill-genituri jew il-kustod;ji legali taghhom;

Jissottolinja li I-pandemija tal-COVID-19 ikkawzat sfidi addizzjonali f'termini ta' access
ghall-gustizzja, inkluz dewmien fil-procedimenti; jistieden ghalhekk lill-Istati Membri
jipprevedu mizuri li jiffacilitaw l-access ghall-gustizzja matul il-pandemiji, spe¢jalment
jekk ikunu involuti tfal fi procedimenti ¢ivili, amministrattivi jew tal-ligi tal-familja;

Jistieden lill-Kummissjoni tipprezenta, minghajr dewmien Zejjed, sett ta' linji gwida
komuni jew ghodda mhux legizlattiva simili, li ghandhom jinkludu
rakkomandazzjonijiet u l-ahjar prattiki biex 1-Istati Membri jsegwuhom sabiex jizguraw
li s-smigh tat-tfal isir minn imhallef jew minn espert imharreg u li ma tigi applikata 1-
ebda pressjoni, inkluz mill-genituri; jishaq li tali seduti ta' smigh, partikolarment fil-
proc¢edimenti tad-dritt tal-familja, ghandhom isiru fambjent adattat ghat-tfal u jkunu
xierqa ghall-eta, il-maturita u l-hiliet lingwisti¢i tat-tfal f'termini ta' lingwa u kontenut,
filwaqt li jipprovdu l-garanziji kollha li jizguraw li l-integrita emozzjonali u l-ahjar
interessi tat-tfal jigu rispettati, jigi evitat l-istress zejjed u jigi zgurat li l-awtorita
kompetenti tqis kif xieraq il-fehmiet tat-tfal skont I-eta u I-maturita taghhom,; jishagq,
barra minn hekk, li s-smigh tat-tfal fi procedimenti tal-familja fejn ikun hemm suspett
ta' vjolenza domestika jew fil-familja jew "vjolenza mixhuda" ghandu dejjem isir fil-
prezenza ta' psikologi, tobba jew professjonisti kwalifikati, inkluzi professjonisti
kwalifikati fin-newropsikjatrija tat-tfal, sabiex it-trawma taghhom ma tigix aggravata u
ma jigux vittimizzati aktar;

Jissottolinja li tali linji gwida jew ghodda mhux legizlattiva simili ghandhom
jiddikjaraw b'mod ¢ar li t-tfal involuti fi pro¢edimenti tad-dritt ¢ivili, amministrattivi
jew tal-familja ghandhom jigu infurmati fkull stadju tal-pro¢edura b'mod li jkunu
jistghu jithmuh bis-shih u, b'mod partikolari, li d-dec¢izjoni moghtija mill-awtorita
ghandha tigi spjegata lit-tfal minn professjonist imharreg apposta b'mod adatt ghall-eta,
il-maturita u l-hiliet lingwisti¢i taghhom;

10.

11.

12.

Jishaq fuq il-htiega 1i tigi rikonoxxuta r-rabta mill-qrib bejn il-pro¢edimenti kriminali,
il-pro¢edimenti ¢ivili u procedimenti legali ohra sabiex issir koordinazzjoni tar-risponsi
gudizzjarji u risponsi legali ohra ghall-vjolenza fuq it-tfal u dik minn sieheb intimu;
jistieden lill-Istati Membri, ghalhekk, jadottaw mizuri biex jorbtu 1-kawzi kriminali u
dawk ¢ivili li jinvolvu familja individwali u t-tfal sabiex jipprevjenu b'mod effettiv
kwalunkwe diskrepanza bejn id-decizjonijiet gudizzjarji u decizjonijiet legali ohra li
tkun ta' hsara ghat-tfal;

Jistieden lill-Istati Membri jizguraw u jipprovdu informazzjoni adattata ghat-tfal, li tkun
facilment accessibbli, komprensibbli u ezawrjenti, dwar id-drittijiet tat-tfal fil-
proc¢edimenti ta' dritt ¢ivili, amministrattiv u tal-familja u dwar il-pro¢edimenti
nfushom, inkluzi dawk ta' natura transfruntiera;

Jistieden lill-Istati Membri jippermettu l-access ghal rapprezentanza legali minghajr
hlas, iffinanzjata pubblikament u ta' kwalita gholja ghat-tfal involuti f'tilwim ¢ivili,
amministrattiv u tal-familja, inkluz it-tilwim ta' natura transfruntiera, f'kazijiet meta I-
genituri ma jezercitawx responsabbilta tal-genituri shiha jew meta jkun hemm suspett li
l-interessi taghhom jistghu jkunu f'kunflitt mal-ahjar interessi tat-tfal,

Jirrakkomanda bil-qawwa li I-Istati Membri jadottaw approc¢ multidixxiplinari u
jistabbilixxu servizzi ta' konsulenza u appogg ghat-tfal li jkunu accessibbli facilment, ta'
kwalita gholja, personalizzati, minghajr hlas u ffinanzjati pubblikament — kemm fil-
qorti kif ukoll barra mill-qorti — biex jipprovdu, fejn ikun mehtieg, 1-appogg ta'
professjonisti mharrga, bhal tobba, psikologi, professjonisti kwalifikati tan-
newropsikjatrija tat-tfal, haddiema so¢jali u specjalisti tal-kura tat-tfal sabiex
jappoggjaw lit-tfal bl-ahjar mod possibbli fl-istadji kollha tal-pro¢edimenti; jishaq li
ghandu jittiehed approc¢ individwalizzat ghal kull tifel u tifla involuti fi pro¢edimenti
tad-dritt ¢ivili, amministrattiv u tal-familja u li ghandha tinghata attenzjoni partikolari
lit-tfal li ta' spiss jiffac¢jaw diskriminazzjoni jew ikunu f'sitwazzjoni vulnerabbli,
inkluzi t-tfal b'dizabilita, it-tfal li jkunu gejjin minn kuntest ta' migrazzjoni u t-tfal li
jghixu fil-faqar jew li jkunu so¢jalment eskluzi;

Jistieden lill-Istati Membri jipprovdu korsijiet obbligatorji ta' tahrig dwar id-drittijiet u 1-
htigijiet specifici tat-tfal ghall-imhallfin u professjonisti legali ohra, 1-awtoritajiet tal-
infurzar, l-assistenti so¢jali, 1-ghalliema, il-kindergartens u I-partijiet rilevanti 1-ohra
kollha involuti fil-pro¢edimenti tal-qorti u amministrattivi li jikkonc¢ernaw it-tfal;
jistieden lill-Kummissjoni zzid 1-appogg ghal tali azzjonijiet, perezempju permezz tan-
Network Ewropew tat-Tahrig Gudizzjarju, il-Programm dwar i¢-Cittadini, 1-
Ugwaljanza, id-Drittijiet u 1-Valuri, u I-Programm dwar il-Gustizzja;

Jistieden lill-Kummissjoni tinkoraggixxi n-networks u l-pjattaformi ezistenti tal-
professjonisti legali jiskambjaw il-prattiki tajba dwar is-smigh tat-tfal, id-dritt tat-tfal
ghall-informazzjoni u d-dritt ghall-privatezza madwar I-UE; jistieden lill-Kummissjoni
tqis 1i tistabbilixxi punt uniku ta' servizz ta' esperti minn madwar 1-UE biex iservi ta'
pjattaforma ghall-iskambju ta' informazzjoni; itheggeg lin-Network Ewropew tat-Tahrig

Gudizzjarju jipprevedi forum bhal dan ghall-imhallfin involuti f'tilwim transfruntier tal-
familja;

Jistieden lill-Istati Membri jaghmlu disponibbli bizzejjed rizorsi biex jizguraw li I-

13.

proc¢edimenti tad-dritt ¢ivili, amministrattiv u tal-familja 1i jinvolvu t-tfal jigu ttrattati
bl-akbar konformita mal-istandards tal-gustizzja adattata ghat-tfal, bir-rispett xieraq
ghall-integrita emozzjonali u fizika tat-tfal, u minghajr dewmien zejjed; jissottolinja,
f'dan ir-rigward, 1i I-Istati Membri ghandhom jizguraw li l-qrati tat-tfal u tal-familja
jiffunzjonaw bhala servizz essenzjali, filwaqt li jkomplu jorganizzaw seduti ta' smigh ta'
emergenza u jezegwixxu d-digrieti tal-qorti ghall-kura u l-protezzjoni tat-tfal li jkunu
f'riskju immedjat ta' negligenza jew abbuz;

Ifakkar li l-Istati Membri ghandhom jaghmlu I-ahjar uzu mill-Programm dwar il-
Gustizzja biex jiffinanzjaw azzjonijiet u organizzazzjonijiet li jiffacilitaw l1-a¢cess
effettiv u nondiskriminatorju ghall-gustizzja ghat-tfal kollha u biex jipprovdu appogg
finanzjarju lill-organizzazzjonijiet li jahdmu mat-tfal u ghalihom permezz tal-Programm
dwar i¢-Cittadini, 1-Ugwaljanza, id-Drittijiet u 1-Valuri; jistieden lill-Istati Membri
jistabbilixxu mekkanizmi u proceduri xierqa ghall-ilmenti, ir-rikorsi jew ir-rimedji
sabiex jigi zgurat bis-shih li d-drittijiet tat-tfal ikunu integrati b'mod xieraq fil-
proc¢edimenti gudizzjarji li jkollhom impatt dirett jew indirett fuq it-tfal;

Qafas tal-UE ghall-protezzjoni tad-drittijiet tat-tfal f'tilwim transfruntier civili

14.

15.

16.

17.

18.

Jistieden lill-Istati Membri jipprotegu l-ahjar interessi tat-tfal fil-procedimenti
transfruntiera tal-familja, inkluz billi jizguraw li 1-ligijiet u 1-pro¢eduri ma
jiddiskriminawx bejn il-genituri abbazi tan-nazzjonalita taghhom, il-pajjiz ta' residenza
taghhom jew b'xi mod iehor, u billi jirrifjutaw is-suppozizzjoni li 1-ahjar interess tat-tfal
huwa dejjem li jibgghu fit-territorju ta' Stat Membru partikolari;

Jissottolinja li wahda mir-ragunijiet li 1-kazijiet transfruntiera jistghu jkunu ta' sfida mil-
lat legali hija t-terminologija nazzjonali differenti, bhal perezempju d-differenzi fir-
rekwiziti tal-eta minima madwar 1-Istati Membri, ghax dan jista' jwassal biex it-tfal jigu
ttrattati b'mod differenti skont il-kriterji divergenti ta' eta, jew ir-rwoli differenti tal-
konsulenza legali tal-minuri fil-pro¢edimenti li jinvolvu t-tfal;

Iheggeg lill-Istati Membri jirrispettaw id-dritt ta' kull tifel u tifla 1i jzommu kuntatt
personali u dirett ma' kull genitur, dment li dan ma jmurx kontra 1-ahjar interessi tat-tfal,
irrispettivament mill-kompozizzjoni tal-familja jew il-parentela bijologika taghhom,;
jissottolinja li dawk id-drittijiet ghandhom jigu rispettati minkejja 1-mizuri restrittivi
marbuta mal-COVID-19;

Jistieden lill-Istati Membri jinfurzaw b'mod effettiv is-sentenzi f'tilwim transfruntier tal-
familja li jikkoncerna t-tfal fkonformita mad-dritt applikabbli tal-UE u s-sentenzi tal-
Qorti tal-Gustizzja, spe¢jalment fkazijiet relatati ma' htif transfruntier ta' minuri mill-
genituri izda wkoll f'kazijiet ta' separazzjoni, divorzju, kustodja, adozzjoni u foster care
u decizjonijiet relatati mar-rikonoxximent tal-paternita, inkluzi koppji tal-istess sess,
filwagqt 1i dejjem iqisu l-ahjar interessi tat-tfal fkonformita mal-Artikolu 24 tal-Karta
tad-Drittijiet Fundamentali;

Jistieden lill-Istati Membri jimplimentaw kif xieraq ir-regoli u l1-obbligi I-godda skont
ir-Regolament tal-Kunsill (UE) 2019/1111 dwar il-gurisdizzjoni, ir-rikonoxximent u 1-
infurzar ta' decizjonijiet fi kwistjonijiet matrimonjali u kwistjonijiet ta' responsabbilta

19.

20.

21.

22.

23.

24.

25.

26.

tal-genituri, u dwar sekwestru internazzjonali ta' minuri'!. jissottolinja I-importanza tal-
iskambju ta' informazzjoni bejn il-qrati nazzjonali fil-kazijiet transfruntiera u jheggeg
lill-Kummissjoni tikkoopera mal-Istati Membri ghal dak il-ghan, tissorvelja bir-reqqa 1-
implimentazzjoni korretta tar-regolament, u tirrispondi fil-pront ghal kwalunkwe nuqqas
fir-rigward;

Ifakkar li r-riformulazzjoni tar-Regolament Brussell Ila kellha I-ghan li tipprotegi d-
drittijiet tat-tfal billi ticc¢ara r-regoli, tqassar il-pro¢edimenti transfruntiera li
jikkon¢ernaw it-tfal permezz ta' skadenzi stabbiliti u I-abolizzjoni tal-exequaturs, u
trawwem kooperazzjoni aktar mill-qrib bejn l-awtoritajiet ¢entrali u l-iskambju ta'
informazzjoni f'kazijiet transfruntiera; jistieden lill-Istati Membri, f'dan ir-rigward,
jipprovdu rizorsi umani u finanzjarji xierqa biex jiffacilitaw l-implimentazzjoni effettiva
tar-Regolament;

Jistieden lill-Kummissjoni u lill-Istati Membri jipprovdu tahrig xieraq dwar ir-regoli 1-
godda ghall-awtoritajiet ¢entrali, I-imhallfin u professjonisti legali ohra involuti f'tilwim
transfruntier, inkluz dwar is-smigh tat-tfal u lI-uzu possibbli tal-medjazzjoni f'kazijiet
bhal dawn; jenfasizza li tali tahrig ghandu jipprevedi livell suffi¢jenti ta' gharfien u
gharfien espert dwar il-procedimenti transfruntiera tal-familja;

Jistieden lill-Kummissjoni tipprovdi gwida ghal prattika tajba dwar ir-Regolament
Brussell IIa riformulat;

Jistieden lill-Kummissjoni tevalwa l-htiega li 1-legizlazzjoni tal-UE tarmonizza 1-
garanziji procedurali ghat-tfal fi procedimenti transfruntiera tad-dritt tal-familja;

Jistieden lill-Istati Membri jizguraw li l-ispejjez finanzjarji tal-procedimenti u l-ispejjez
addizzjonali inerenti f'kazijiet transfruntiera ma jkunux ostaklu ghall-acc¢ess ghall-
gustizzja f'’kawzi transfruntiera ¢ivili, amministrattivi u tal-familja li jinvolvu t-tfal;
jistieden lill-Istati Membri jaghmlu disponibbli u ac¢¢essibbli I-informazzjoni dwar 1-
ghajnuna legali possibbli f'kazijiet bhal dawn;

Jinnota li r-Renju Unit m'ghadux jippartecipa fil-kooperazzjoni fl-ambitu tar-
Regolament Brussell I1a u r-Regolament dwar il-Manteniment; jistieden lill-
Kummissjoni tivvaluta b'mod urgenti 1-aktar mezz xieraq, inkluza ghodda bilaterali,
biex tigi indirizzata l-in¢ertezza legali ezistenti bejn 1-UE u r-Renju Unit fil-qasam tal-
procedimenti ¢ivili, amministrattivi u tal-familja li jikkonc¢ernaw it-tfal;

Jilqa' t-thabbira tal-Kummissjoni li tressaq proposta legizlattiva biex tiffacilita r-
rikonoxximent reciproku tal-paternita bejn I-Istati Membri;

Jistieden lill-Kummissjoni, f'dan ir-rigward, tqis kif xieraq ir-rizoluzzjoni tal-Parlament
tat-2 ta' Frar 2017 dwar l-aspetti transfruntiera tal-adozzjonijiet, inkluz l-anness taghha
li jipprevedi regolament dwar ir-rikonoxximent transfruntier tad-digrieti ta' adozzjoni,
sabiex jinholoq qafas legali ¢ar u biex il-familji jinghataw i¢-¢ertezza legali mehtiega
biex id-digrieti ta' adozzjoni li jinhargu legalment fi Stat Membru wiehed jigu
rikonoxxuti fi Stat Membru iehor;

NGUL 178,2.7.2019, p. 1.

27.

28.

29.

30.

Jistieden lill-Kummissjoni u lill-Kunsill jinfurmaw u jinkludu kif xieraq lill-Parlament
fi kwalunkwe proposta legizlattiva gdida jew riveduta fil-qasam tad-dritt transfruntier
¢ivili u tal-familja, peress li tali regoli jinfluwenzaw direttament il-hajja u I-benesseri
tac-cittadini tal-UE u fuq kollox tat-tfal;

Iqis 1i I-Konvenzjoni ta' The Hague tal-1980 hija strument vitali ghas-salvagwardja tal-
ahjar interessi tat-tfal f'kazijiet ta' htif internazzjonali ta' minuri u jemmen li I-UE
ghandha tilqa' 1-adezjoni ta' pajjizi godda ghal din il-konvenzjoni; itheggeg lill-
Kummissjoni, ghalhekk, twettaq progress rapidu fil-valutazzjoni taghha tal-adezjoni ta'
pajjizi godda u jistieden lill-Istati Membri jaccettawhom minghajr ebda ezitazzjoni;

Itenni t-talba tieghu ghal aktar kooperazzjoni internazzjonali fost 1-Istati Membri u ma'
pajjizi terzi, b'mod partikolari 1-Gappun, sabiex tigi implimentata 1-legizlazzjoni
internazzjonali kollha dwar il-protezzjoni tat-tfal bil-ghan li t-tfal jigu protetti mill-
effetti dannuzi tal-htif ta' minuri mill-genituri;

Jistieden lill-Kummissjoni tkompli tespandi r-ricerka u I-gbir tad-data dwar il-gustizzja
adattata ghat-tfal u l-ahjar prattiki fil-qasam fl-Istati Membri; jistieden lill-Kummissjoni
u lill-Istati Membri jigbru data dwar it-tilwim ¢ivili transfruntier li jinvolvi t-tfal bhall-
kazijiet ta' kustodja, access u htif ta' minuri mill-genituri; jistieden lill-Kummissjoni
tinkludi din id-data fit-Tabella ta' Valutazzjoni tal-Gustizzja tal-UE;

Medjazzjoni f'kazZijiet li jirrigwardaw it-tfal

31.

32.

33.

34.

35.

Jistieden lill-Kummissjoni tressaq proposta gdida ghal regolament dwar il-medjazzjoni
transfruntiera, akkumpanjata minn valutazzjoni tal-impatt bir-reqqa, 1i ghandu
jistabbilixxi standards komuni ghall-proc¢edura transfruntiera, regoli dwar ir-
rikonoxximent u l-infurzar ta' ftehimiet medjati, rekwiziti ghall-istabbiliment ta'
certifikat Ewropew ghall-medjaturi biex tigi Zgurata l-kwalita tal-gharfien espert
f'kazijiet transfruntiera, u standards komuni ghall-kuntratti transfruntiera ta'
medjazzjoni; iqis li tali standards komuni ghandhom jizguraw ir-rispett ghar-regoli ta'
kunfidenzjalita ta' kull Stat Membru u jipprovdu lill-partijiet bizzejjed informazzjoni
legali dwar il-kuncett, il-limiti u 1-konsegwenzi tal-medjazzjoni;

Jistieden lill-Kummissjoni u lill-Istati Membri jkomplu jappoggjaw in-networks
ezistenti ta' medjaturi fit-tilwim tal-familja transfruntier;

Jistieden lill-Istati Membri jistabbilixxu uffic¢ji ta' premedjazzjoni sabiex jipprovdu lill-
genituri u lit-tfal ikkoncernati l-informazzjoni kollha 1i jehtiegu dwar it-twettiq tal-
medjazzjoni u l-ispejjez u l-benefic¢cji possibbli taghha, b'mod partikolari ghat-tfal
infushom u d-drittijiet u I-benesseri taghhom; jenfasizza li xi Stati Membri diga
stabbilew tali uffi¢¢ji jew ged jippruvaw jaghmlu dan;

Jissottolinja li I-medjazzjoni tista' tkun ghodda effettiva biex tipprotegi l-ahjar interessi
tat-tfal fkazijiet ta' htif transfruntier ta' minuri mill-genituri; jenfasizza, f'dan ir-rigward,
il-prattiki tajba u 1-"mediators in court model" (mudell ta' medjazzjoni fil-qorti) uzati
minn xi Stati Membri biex isolvu tilwim tal-familja transfruntier b'mod amikevoli u
barra mill-qorti;

Jistieden lill-Istati Membri jizguraw li t-tfal ikollhom il-possibbilta 1i matul il-process ta'

37.

38.

39.

40.

medjazzjoni jitkellmu ma' individwu kwalifikat u indipendenti li jista' jipprovdilhom
informazzjoni u appogg adattati ghat-tfal,

Jistieden lill-Istati Membri jiffacilitaw l-access ghall-ghajnuna legali ghall-medjazzjoni
fkazijiet ta' tilwim tal-familja transfruntier ghall-genituri b'mezzi finanzjarji limitati;

Jissottolinja 1-htiega li jigi esplorat 1-uzu ta' ghodod online, inkluzi l1-vidjokonferenzi,
fil-medjazzjoni fil-kaz ta' tilwim fuq distanza twila jew tilwim affettwat minn
¢irkostanzi straordinarji, bhall-pandemija tal-COVID-19;

Jistieden lill-Istati Membri jippromwovu b'mod attiv il-medjazzjoni volontarja fi
kwistjonijiet tal-familja 1i jikkon¢ernaw lit-tfal, inkluz permezz ta' bidliet fil-
legizlazzjoni;

Jistieden lill-Istati Membri jipprevedu regoli sempli¢i, rapidi u affordabbli biex il-
ftehimiet medjati bejn il-genituri jsiru legalment vinkolanti u infurzabbli;

o

Jaghti istruzzjonijiet lill-President tieghu biex tghaddi din ir-rizoluzzjoni lill-Kunsill u

lill-Kummissjoni kif ukoll lill-Kumitat tar-Regjuni, lill-Kumitat Ekonomiku u So¢jali
Ewropew, u lill-gvernijiet u l-parlamenti tal-Istati Membri.

31.1.2022
OPINJONI TAL-KUMITAT GHALL-PETIZZJONUJIET

ghall-Kumitat ghall-Affarijiet Legali

dwar il-protezzjoni tad-drittijiet tat-tfal fil-procedimenti ta' dritt ¢ivili, amministrattiv u tal-
familja
(2021/2060(INT))

Rapporteur ghal opinjoni: Tatjana Zdanoka

SUGGERIMENTI

[1-Kumitat ghall-Petizzjonijiet jistieden lill-Kumitat ghall-Affarijiet Legali, bhala 1-kumitat
responsabbli, biex jinkorpora s-suggerimenti li gejjin fil-mozzjoni ghal rizoluzzjoni tieghu:

Gustizzja adattata ghat-tfal fil-procedimenti ta' dritt éivili, amministrattiv u tal-familja

1. Jenfasizza I-fatt li I-Kumitat ghall-Petizzjonijiet jir¢ievi ghadd kbir ta' petizzjonijiet
dwar il-htiega li t-tfal jinstemghu fil-procedimenti tal-qorti, il-htiega ta' kooperazzjoni
bejn 1-Istati Membri f'kazijiet transfruntiera relatati mat-tfal, ir-rwol kontroversjali tal-
Uffic¢ju Germaniz ghall-Benesseri taz-Zghazagh (Jugendamt) u agenziji ohra ghall-
benesseri taz-zghazagh fl-Istati Membri, it-tilwim dwar il-kustodja tat-tfal bejn genituri
minn Stati Membri differenti, il-vjolenza domestika, u I-promozzjoni ta' medjazzjoni
professjonali u ta' kwalita mill-Istati Membri;

2. lissottolinja li I-problemi li jirigwardaw is-sistema tad-dritt tal-familja Germaniza,
inkluz ir-rwol kontroversjali tal-Jugendamt, iddenunzjati permezz ta' petizzjonijiet minn
genituri mhux Germanizi, xorta ghadhom ma gewx solvuti;

3. Jinsisti li I-qrati, il-korpi amministrattivi u l-istituzzjonijiet tal-assistenza socjali
ghandhom iqisu l-ewwel u qabel kollox 1-ahjar interessi tat-tfal meta jiehdu kwalunkwe
decizjoni dwar it-tfal; jishaq li tali de¢izjonijiet ghandhom jittiehdu fuq bazi
individwali, filwaqt li jqisu ¢-¢irkostanzi specifici tat-tfal u tal-familja taghhom u
jevitaw parzjalita konxja jew mhux konxja;

4.  Jishaq li sabiex l-ahjar interessi tat-tfal jitqiesu l-ewwel u qabel kollox fi kwalunkwe
process gudizzjarju li jikkoncerna t-tfal, huwa mehtieg li I-proc¢edimenti gudizzjarji
jkunu flessibbli u effettivi u jitwettqu fi Z-zmien ragonevoli;

5. Jinnota li, filwaqt li 1-Istati Membri huma obbligati jistabbilixxu regoli proc¢edurali li

jirregolaw il-mod li bih jinstemghu t-tfal fi procedimenti differenti, dawn id-
dispozizzjonijiet huma differenti u jaf ivarjaw hafna bejn I-Istati Membri;

11.

12.

13.

Jissottolinja li I-pro¢edimenti gudizzjarji ghandhom impatt konsiderevoli fuq il-hajja
tal-minorenni u n-nuqqas ta' rispons adattat ghat-tfal jista' jirrizulta f'restrizzjonijiet jew
ksur tad-drittijiet fundamentali taghhom; jishaq li meta s-sistemi gudizzjarji nazzjonali
ma jkollhomx proceduri u prattiki adattati ghat-tfal, it-tfal 1-aktar vulnerabbli, bhat-tfal
b'dizabilita, jiffac¢jaw ostakoli partikolari ghat-tgawdija tad-drittijiet taghhom;

Jirrakkomanda li jigu stabbiliti standards minimi dwar il-mod li bih jinstemghu t-tfal fil-
procedimenti ¢ivili nazzjonali, fkonformita mal-Artikolu 24 tal-Karta tad-Drittijiet
Fundamentali;

Iqis 1i 1-a¢¢ess nondiskriminatorju ghall-gustizzja ghandu jigi ggarantit lit-tfal kollha,
irrispettivament mill-isfond jew l-origini soc¢jali u ekonomika taghhom, u
indipendentement mill-genituri jew il-gwardjani legali taghhom,;

Ifakkar li 1-awtoritajiet tal-Istati Membri jehtigilhom jizguraw li t-tfal jinghataw
opportunita genwina u effettiva biex jippartecipaw u jesprimu l-fehmiet taghhom b'mod
liberu matul kwalunkwe proc¢ediment legali li jaffettwahom; jenfasizza l-htiega li 1-
fehmiet taghhom jittiehdu bis-serjeta skont I-eta u I-maturita taghhom u li fl-istess hin
jittiehdu mizuri xierqa biex tigi rispettata l-integrita emozzjonali u fizika tat-tfal; jishaq
li dan ghandu japplika minghajr kundizzjonijiet, kemm jekk f'tilwim transfruntier, fi
proc¢edimenti ta' divorzju, friunifikazzjoni tal-familja jew fl-ezami ta' applikazzjoni
ghall-azil fl-Istati Membri tal-UE;

Jenfasizza li ghandha tinghata kunsiderazzjoni spec¢jali lit-tfal vulnerabbli, bhat-tfal
b'dizabilita, it-tfal eziljati jew it-tfal mhux akkumpanjati, li jiffac¢jaw ostakoli
addizzjonali li jzommuhom milli jibbenefikaw bis-shih mill-a¢cess ghall-gustizzja;

Jiddeplora I-fatt 11 1-ostakoli lingwistici spiss isiru ostakoli biex il-genituri jezercitaw
b'mod san id-drittijiet taghhom fl-interessi tat-tfal u biex it-tfal igawdu bis-shih mid-
drittijiet taghhom stess;

Jilqa' I-fatt li I-Kummissjoni ppubblikat il-qafas ta' politika tal-UE mahsub biex jizgura
l-protezzjoni tad-drittijiet tat-tfal', b'mod partikolari r-raba' pilastru intitolat "Gustizzja
adattata ghat-tfal: UE li fiha s-sistema gudizzjarja tiddefendi d-drittijiet u 1-htigijiet tat-
tfal"; jissottolinja l-importanza li t-tfal jinghataw appogg adegwat gabel, matul u wara
kull seduta ta' smigh; jishaq fuq l-obbligu, kif previst fir-Regolament Brussell IIa2, li 1-
awtoritajiet nazzjonali jirrikonoxxu u jinforzaw is-sentenzi moghtija fi Stat Membru
iehor fil-kawzi relatati mat-tfal;

Jafferma mill-gdid il-htiega 11 1-Istati Membri jharrgu lill-professjonisti u lill-esperti tat-
tfal biex dawn jakkumpanjaw lit-tfal matul il-proc¢edimenti gudizzjarji u jistieden lill-
Istatt Membri jizguraw li dawn il-professjonisti kollha jkunu mharrga biex jinfurmaw
lit-tfal b'mod xieraq u jispjegaw l-elementi kollha tal-proc¢ediment b'mod adattat ghat-
tfal, billi dan se jghin lit-tfal jiehdu decizjonijiet infurmati dwar l-involviment taghhom

Tl-komunikazzjoni tal-Kummissjoni tal-24 ta' Marzu 2021 dwar strategija tal-UE dwar id-drittijiet tat-tfal
(COM(2021)0142).

2 Ir-Regolament tal-Kunsill (KE) Nru 2201/2003 tas-27 ta' Novembru 2003 dwar il-gurizdizzjoni u r-
rikonoxximent u l-infurzar ta' sentenzi fi kwistjonijiet matrimonjali u kwistjonijiet ta' responsabbilita tal-genituri,
GU L 338, 23.12.2003, p. 1.

14.

15.

16.

fil-procedimenti gudizzjarji,

Jishaq fuq il-htiega li I-professjonisti tal-gustizzja, inkluzi l-avukati li jirrapprezentaw it-
tfal, jinghataw tahrig specifiku dwar id-drittijiet tat-tfal u 1-gustizzja adattata ghat-tfal
fkonformita mal-istrategija Ewropea ghat-tahrig gudizzjarju ghall-2021-2024 u skont
in-Network Ewropew tat-Tahrig Gudizzjarju (EJTN) u I-Pjattaforma Ewropea ghat-
Tahrig fi hdan il-Portal Ewropew tal-Gustizzja Elettronika; jistieden lill-Kummissjoni
tinkoraggixxi n-networks u l-pjattaformi ezistenti ta' professjonisti legali biex
jiskambjaw prattiki tajba dwar is-seduti ta' smigh tat-tfal, dwar id-dritt tat-tfal ghall-
informazzjoni u dwar id-dritt ghall-privatezza madwar 1-UE;

Jistieden lill-Istati Membri jizguraw li s-seduti ta' smigh tat-tfal iwettquhom il-
professjonisti mharrga biss u li jkun hemm obbligu ta' tahrig kontinwu dwar is-seduti ta'
smigh tat-tfal ghall-professjonisti tal-gustizzja; jishaq li 1-professjonisti li jisimghu t-tfal
jehtieg li jkunu specifikament imharrga f'tekniki ta' interrogazzjoni xierqa, f'konformita
mal-linji gwida ezistenti dwar kif ghandhom jinstemghu t-tfal u bi gbil mal-
legizlazzjoni rilevanti; jishaq fuq kemm huwa importanti li jigu promossi t-tahrig u 1-
koordinazzjoni fost il-professjonisti u li jigu kondivizi l-ahjar prattiki bejn I-Istati
Membri;

Jistieden lill-Kummissjoni u lill-Istati Membri jipprovdu allokazzjoni suffi¢jenti ta'
fondi sabiex jissodisfaw il-htigijiet tat-tfal fit-tipi kollha ta' pro¢edimenti gudizzjarji u
jaghmlu disponibbli servizzi ta' appogg;

Qafas tal-UE ghall-protezzjoni tad-drittijiet tat-tfal f'tilwim civili transfruntier

17.

18.

19.

Jirrimarka li Z-zieda fil-mobbilta fl-UE wasslet ghal ghadd dejjem akbar ta' kwistjonijiet
transfruntiera dwar il-protezzjoni tat-tfal li jinvolvu t-tnehhija tal-kustodja u jinnota li I-
proc¢edimenti transfruntiera huma aktar kumplessi minn perspettiva legali u s-soltu
jiehdu aktar hin u jiswew aktar flus; iqis li, fid-dawl tal-Artikolu 81 tat-Trattat dwar il-
Funzjonament tal-Unjoni Ewropea, il-Kummissjoni jehtigilha tizvolgi rwol attiv biex
tizgura prattiki nondiskriminatorji gusti u konsistenti fit-trattament tal-kazijiet
transfruntiera dwar il-kustodja tat-tfal madwar 1-Unjoni;

Jissottolinja li I-ezercizzju tad-drittijiet fundamentali bhal-liberta ta' moviment u 1-
liberta ta' residenza ma jridx ikun ta' theddida ghad-drittijiet tat-tfal; jishaq li t-tfal
involuti f'tilwim transfruntier dwar id-dritt ¢ivili u tal-familja ghandhom igawdu l-istess
drittijiet u l-istess livell ta' protezzjoni fl-Istati Membri kollha, irrispettivament mic-
¢ittadinanza tal-genituri taghhom; ifakkar fil-fatt 1i t-tfal 1i 1-genituri taghhom jezercitaw
id-dritt taghhom ghal-liberta ta’ moviment ghandhom id-dritt li jZommu relazzjoni
personali u kuntatt dirett mal-genituri taghhom fuq bazi regolari, sakemm dan ma jmurx
kontra l-ahjar interessi tat-tfal;

Jirrimarka li, ghalkemm id-dritt ¢ivili sostantiv u d-dritt tal-familja huma primarjament
ir-responsabbilta tal-Istati Membri, ghandhom jigu stabbiliti fil-livell tal-UE regoli
armonizzati dwar id-dritt ¢ivili u tal-familja transfruntier; jinnota li dan huwa
partikolarment importanti fil-kaz tal-familji qawsalla, peress li fiz-Zona Schengen
minghajr fruntieri d-definizzjoni ta' membri tal-familja taffettwa I-liberta ta' moviment u
tikkostitwixxi ostakolu ghar-riunifikazzjoni tal-familja;

20. Jishaq li n-nuqqas ta' proceduri effettivi ghall-infurzar ta' sentenzi f'kawzi transfruntiera
huwa ta' detriment ghall-ahjar interessi tat-tfal; ifakkar fil-htiega i tittejjeb il-
kooperazzjoni gudizzjarja u amministrattiva rec¢iproka bejn l-awtoritajiet tal-Istati
Membri sabiex tigi zgurata fiducja reciproka fil-kwistjonijiet li jirrigwardaw ir-
rikonoxximent u l-infurzar ta' dec¢izjonijiet u sentenzi adottati f'tilwim tal-familja
b'aspetti transfruntiera li jinvolvu t-tfal;

21. Jinnota li ghadd kbir ta' petizzjonijiet jindikaw problemi bis-sistema tad-dritt tal-familja
Germaniz, inkluz ir-rwol kontroversjali tal-Jugendamt, 1i gew iddenunzjati f'ghadd ta'
petizzjonijiet mhux solvuti mressqa minn genituri mhux Germanizi; jissottolinja li 1-
Kumitat ghall-Petizzjonijiet kontinwament jir¢ievi petizzjonijiet minn genituri mhux
Germanizi li jirrappurtaw kazijiet serji ta' diskriminazzjoni bhala rizultat tal-proéeduri u
l-prattiki tal-awtoritajiet kompetenti Germanizi f'tilwim transfruntier tal-familja li
jinvolvi t-tfal; jirrimarka x-xoghol fit-tul tal-Kumitat ghall-Petizzjonijiet fit-trattament
tal-petizzjonijiet li jirrigwardaw ir-rwol tal-Jugendamt; jissottolinja li 1-Kumitat ghall-
Petizzjonijiet kontinwament jir¢ievi petizzjonijiet dwar l-allegata diskriminazzjoni
kontra I-genitur mhux Germaniz; jistieden lill-Kummissjoni u lill-Istati Membri jqisu r-
rakkomandazzjonijiet li I-Parlament hareg fir-rizoluzzjoni tieghu tad-

29 ta' Novembru 2018 dwar ir-rwol tal-Jugendamt f'tilwim transfruntier li jinvolvi 1-
familji’;

22. Jinnota li f'xi Stati Membri l-koppji tal-istess sess li jkollhom it-tfal spiss jigu michuda
r-rikonoxximent tal-istatus legali taghhom bhala genituri meta jagsmu I-fruntieri, u dan
ifixkel l-ahjar interessi tat-tfal fil-procedimenti legali; jistieden lill-Kummissjoni u lill-
Istatt Membri jirrangaw din is-sitwazzjoni diskriminatorja u jnehhu l-ostakoli li
jiffac¢jaw il-koppji tal-istess sess meta jezercitaw id-drittijiet procedurali taghhom
f'tilwim tal-familja b'aspetti transfruntiera 1i jinvolvi t-tfal, inkluz billi jiffacilitaw ir-
rikonoxximent re¢iproku tal-filjazzjoni bejn 1-Istati Membri;

23.  listieden lill-Istati Membri jahtru awli specjalizzati fi hdan il-qrati tal-familja jew korpi
ta' medjazzjoni transfruntiera biex jittrattaw kazijiet transfruntiera relatati mat-tfal;
jishaq li huwa krugjali 11 jsir monitoragg xieraq tas-sitwazzjoni ta' wara s-sentenza f'dak
li jirrigwarda l-kuntatt mal-genituri;

24. Jistieden lill-Istati Membri joqoghdu aktar attenti biex jipprotegu t-tfal b'dizabilita billi
jissalvagwardaw il-benesseri fiziku u mentali taghhom fi proc¢edimenti gudizzjarji;
jitlob, f'dan ir-rigward, it-tnehhija tal-ostakoli kollha li jaf joholqu diskriminazzjoni u
inugwaljanza minhabba d-dizabilita tat-tfal;

25.  litlob lill-Istati Membri jiggarantixxu lill-genituri drittijiet ghal zjarat regolari, hlief
meta dan ikun ta' hsara ghall-ahjar interessi tat-tfal, u jhallu lill-genituri juzaw l-ilsien
matern taghhom ma' wliedhom matul iz-Zjarat;

26. Itenni t-talba tieghu biex ikun hemm aktar kooperazzjoni internazzjonali fost 1-Istati
Membri u ma' pajjizi terzi, b'mod partikolari I-Gappun, sabiex tigi implimentata 1-
legizlazzjoni internazzjonali kollha dwar il-protezzjoni tat-tfal bil-ghan i t-tfal jigu
protetti mill-effetti dannuzi tal-htif tat-tfal mill-genituri;

3GU C 363, 28.10.2020, p. 107.

27.

Jinsisti fuq I-importanza li 1-Istati Membri jigbru data statistika dwar il-proc¢edimenti
amministrattivi u gudizzjarji li jirrigwardaw il-kustodja tat-tfal u li jinvolvu genituri
barranin, bil-ghan li tkun tista' ssir analizi dettaljata tax-xejriet attwali;

Medjazzjoni f'kazijiet li jirrigwardaw it-tfal

28.

29.

30.

31.

32.

33.

Jirrikonoxxi r-rwol importanti i I-medjazzjoni tal-familja jista' jkollha biex issolvi t-
tilwim tal-familja, inkluz billi tipprovdi alternattiva aktar adattata ghat-tfal ghall-
procedimenti tal-qorti; jissottolinja li I-medjazzjoni fil-kwistjonijiet tal-familja ghandha
tigi organizzata fuq bazi volontarja u li, jekk il-partijiet jagblu li jirrikorru ghall-
medjazzjoni, l-awtoritajiet tal-Istat Membru tal-gurizdizzjoni ghandhom jizguraw
access ghas-servizzi ta' medjazzjoni;

Jilga' t-tnedija tal-progett AMICABLE, appoggjat mill-Uffi¢¢ju tal-Koordinatur tieghu
dwar id-Drittijiet tat-Tfal, li huwa mahsub biex jipprovdi assistenza ghar-rikonoxximent
u l-infurzabbilta transfruntiera ta' ftehimiet tal-familja milhuqa bis-sahha tal-
medjazzjoni fl-UE u jfittex li jippromwovi mudell ippruvat u ttestjat biex il-medjazzjoni
tigi inkorporata fil-pro¢edimenti internazzjonali dwar il-htif tat-tfal fl-UE;

Jenfasizza l-importanza li 1-awtoritajiet nazzjonali u lokali differenti jikkooperaw mill-
grib u jikkomunikaw b'mod effi¢jenti bejniethom;

Jiddeplora n-nuqqas ta' qafas legali tal-UE jew internazzjonali biex jiffacilita r-
rikonoxximent u l-infurzar ta' ftehimiet milhuqa bis-sahha tal-medjazzjoni; jistieden lill-
Kummissjoni tressaq proposta dwar il-medjazzjoni transfruntiera;

Jitlob li tinghata attenzjoni lill-htiega li tigi zgurata medjazzjoni ta' kwalita tajba u i t-
tahrig u 1-kwalifiki tas-servizzi ta' medjazzjoni tal-familja jigu armonizzati jew
i¢éertifikati fil-livell tal-UE;

Jistieden lill-Istati Membri jiffacilitaw 1-acc¢ess ghall-ghajnuna legali ghall-medjazzjoni
fkazijiet ta' tilwim transfruntier tal-familja ghall-genituri b'mezzi finanzjarji limitati.

